REZIME RADA


Pozorište za djecu je institucionalni ili vaninstitucionalni oblik pozorišnog organizovanja, podsistem općeg pozorišnog sistema u kome profesionalni glumci ili amateri na osnovu dramskih ili drugih književnih djela namijenjenih djeci, izvode predstave namijenjene dječijoj publici. 


U Bosni i Hercegovini predstave za djecu pojavile su se unutar dva oblika pozorišnog organizovanja: kao predstave za djecu unutar produkcije Narodnih pozorišta ili kao predstave za djecu nastale od strane specijaliziranih pozorišta za djecu. Pri narodnim pozorištima formirana su pionirska pozorišta ili dječije scene koje su bile organizovane, uglavnom, na principu „djeca za djecu“. Tek početkom pedesetih godina prošlog vijeka, pojavili su se teatri koji su svojim programskim aktivnostima namijenjeni isključivo djeci i mladima.


Uzimajući u oblik načine finansiranja pozorišta za djecu razlikuju se ona koja finansira šira društvena zajednica (samo jedno), i ona koja su isključivo gradska i čiji su osnivači gradovi u kojima se nalaze, a koji su i njihovi glavni finansijeri.


Po vrstama, u Bosni i Hercegovini, razlikuju se dramski teatri za djecu i lutkarski teatri. Preovladavaju lutkarski teatri koji su svoju punu ekspanziju doživjeli u periodu prošle države.


Dječiji teatri su po načinu umjetničke organizacije strukturirani tako da su ustanovljena tri modela: djeca za djecu, potom djeca i profesionalni glumci zajedno za djecu i treći oblik je onaj u kome igraju isključivo profesionalni glumci za djecu.


I fizionomija repertoara dječijeg pozorišta može se određivati na autentičnosti nacionalnog bića. U nedostatku domaćih dramskih predložaka boriti se za savremenog dramskog pisca poniklog na domaćem tlu je zadatak svakog pozorišnog umjetnika. 


Pozorište za djecu treba biti otvoreno za djecu i mlade i otvoreno za najrazličitije umjetničke interese djece i mladih. Pozorište za djecu i mlade ne bi trebalo pokušavati oponašati obično pozorište, već se od njega treba odvojiti i ići novim putevima.

